
ᐱᐊᓚᔪᒃᑯᑦ ᖃᐅᔨᓴᐃᓂᖅ ᓄᓇᒥᑦ ᐱᕈᖅᑐᓂᒃ ᐊᔾᔨᒌᙱᑦᑑᑎᓂᒃ ᐊᑐᖅᖢᑎᒃ ᒥᑭᔫᑎᓂᒃ ᓇᑭᖅᖔᕐᓂᖏᓐᓂᒃ 

ᓇᓗᓇᐃᒃᑯᑕᓂᒃ ᐃᑉᔪᓃᑦᑐᓂᑦ 

ᖃᐅᔨᓴᐃᔨᓂᑦ ᓯᕗᓕᐅᖅᑎᐅᔪᖅ: ᔩᑲᑉ ᐊᔅᒪᓐ (Jakob J. Assmann), ᓯᓚᑦᑐᖅᓴᕐᕕᒡᔪᐊᖅ ᔫᕆᒃ, ᓱᐃᑦᓱᓚᓐ 

(University of Zurich, Switzerland) 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐱᓕᕆᕝᕕᖕᒥᑦ ᖃᓄᐃᓕᐅᕐᓂᐅᔪᑦ ᐊᓯᐊᙳᖅᐸᓪᓕᐊᑎᑦᑎᔪᑦ ᐅᑭᐅᖅᑕᖅᑐᒥᑦ 

ᓄᓇᒥᑦ. ᓄᓇᒥᑦ ᐱᕈᖅᑐᐃᑦ ᒥᑭᔫᖕᒪᑕ ᐊᒻᒪᓗ ᐊᔪᕐᓇᖅᖢᑎᒃ ᖃᐅᔨᓗᒋᑦ, ᐊᔪᕐᓇᕋᔪᒃᑐᖅ ᖃᐅᔨᒪᓂᖅ ᓇᓕᖏᑦ 

ᐊᔾᔨᒌᙱᑦᑑᑕᐅᓂᖏᑦ ᓄᓇᒥᑦ ᓇᓂᔭᐅᖃᑦᑕᖅᑐᑦ. ᖃᐅᔨᒪᙱᓪᓗᒋᑦ ᐱᕈᖅᑐᐃᑦ ᑕᐃᒪᐅᖕᒪᑕ ᓄᓇᒥᒃ 

ᐊᓯᐅᔨᑦᑕᐃᓕᓂᕐᒧᑦ ᐱᓕᕆᐊᖃᕐᓂᖅ ᐊᔪᕐᓇᕈᑕᐅᔪᖅ ᐊᒻᒪᓗ ᐆᒃᑐᕋᕐᓗᒋᑦ ᐊᓯᐊᙳᖅᐸᓪᓕᐊᓂᖏᑦ ᐱᕈᖅᑐᐃᑦ. 

ᐱᔭᒃᓴᐅᑎᒋᔭᐅᓗᐊᖅᑐᖅ ᖃᐅᔨᓴᐃᓂᑉᑎᖕᓂᑦ ᐆᒃᑐᕋᕐᓗᓂ ᓄᑖᓂᒃ ᐊᑐᖅᑕᐅᔪᓂᒃ ᓇᓂᓯᓂᖅ 

ᐊᔪᕐᓇᙱᓐᓂᖅᓴᐅᓂᐊᕐᓗᓂ ᐊᔾᔨᒌᙱᑦᑑᑎᓂᒃ ᐱᕈᖅᑐᓂᑦ ᓄᓇᒥᑦ.  

ᐊᑐᖅᑕᐅᔪᒥᑦ ᐊᑐᖃᑦᑕᖅᑐᑦ ᒥᑭᔫᑏᓂᒃ ᐃᓚᖏᓐᓂᑦ ᐱᕈᖅᑐᐃᑦ ᖃᐅᔨᓂᐊᕐᓗᒋᑦ ᓇᑭᙶᕐᓂᖏᓐᓂᒃ 

ᐃᑉᔪᓃᑦᑐᓂᑦ ᐅᕙᑉᑎᖕᓂᑦ ᖃᐅᔨᑎᑦᑎᔪᑦ ᓇᓕᖏᑦ ᐱᕈᖅᑐᐃᑦ ᖃᓂᑦᑐᒦᑦᑐᓂᒃ. ᐊᑐᖅᑕᐅᔪᖅ 

ᐆᒃᑐᖅᑕᐅᓂᐊᕐᓗᓂ, ᑲᑎᑦᑎᖃᑦᑕᖅᑐᒍᑦ ᐃᑉᔪᓂᒃ ᐆᒃᑐᕋᒐᒃᓴᓂᒃ ᐱᖓᓱᓂᑦ ᐊᖏᑎᒋᔪᓂᒃ 300 ᒦᑕᓂᑦ 300 

ᒦᑕᓄᑦ ᓄᓇᒥᑦ ᖃᓂᑕᖓᓂᑦ ᐃᖃᓗᒃᑑᑦᑎᐊᑉ ᐊᒻᒪᓗ ᖃᐅᔨᓴᐃᕝᕕᖕᒥᑦ ᐲᖅᓯᓗᓂ ᐱᕈᖅᑐᑦ ᓇᑭᙶᕐᓂᖏᓐᓄᑦ 

ᓇᓗᓇᐃᒃᑯᑕᓂᒃ ᑲᓇᑕᒥᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᐃᕝᕕᖕᒥᑦ. ᖃᐅᔨᓴᕐᓂᐊᕐᒥᔪᒍᑦ ᐱᕈᖅᑐᓂᒃ ᐃᔨᒃᑯᑦ 

ᑕᑯᓗᒋᑦ ᐊᒻᒪᓗ ᐊᑐᕐᓗᑕ ᐃᓐᓄᒃᑕᐅᓯᒪᙱᑦᑐᓂᒃ ᖃᖓᑕᓲᓂᒃ ᓄᓇᙳᐊᓕᐅᕐᓂᐊᕐᓗᒋᑦ ᐊᑐᓂ ᐃᓂᐅᔪᑦ. 

ᐱᕈᖅᑐᓂᒃ ᖃᐅᔨᓴᐃᓂᖅ ᐃᑲᔪᕐᓂᐊᖅᑐᖅ ᐆᒃᑐᕋᕐᓂᐊᕐᓗᒋᑦ ᖃᓄᐃᓐᓂᖓᑕ ᐊᑐᖅᑕᐅᔫᑉ ᐊᒻᒪᓗ ᓄᓇᙳᐊᑦ 

ᑕᑯᑎᑦᑎᓂᐊᖅᑐᑦ ᐅᕙᑉᑎᖕᓂᑦ ᖃᓄᖅ ᐆᒃᑐᕋᖅᑕᐅᔪᒃᓴᐃᑦ ᓈᒻᒪᖕᒪᖔᑕ ᓄᓇᐅᔪᒧᑦ.  

ᑲᑎᑕᐅᔪᑦ ᐃᑉᔪᐃᑦ ᐱᓯᒪᔪᑦ ᑐᑭᓯᐅᒪᔾᔪᑎᓂᒃ ᓄᕿᑦᑎᐊᕙᐃᑦ ᒥᒃᓵᓄᑦ ᐊᒻᒪᓗ ᐊᒻᒪᓗ ᓇᓕᖏᑦ ᒥᑭᔫᑎᓂᒃ 

ᐱᑕᖃᕐᒪᖔᑕ. ᐃᓚᒋᔭᐅᔪᖅ ᐆᒃᑐᕋᖅᑕᐅᓂᐊᕐᓗᓂ ᐊᑐᖅᑕᐅᔪᒧᑦ, ᕿᒥᕐᕈᓂᐊᖅᑕᕗᑦ ᖃᓄᖅ ᐃᑉᔪᒥᑦ 

ᓂᕿᑦᑎᐊᕙᐃᑦ ᐊᒻᒪᓗ ᒥᑭᔫᑏᑦ ᐱᑎᑦᑎᓂᖃᕐᒪᖔᑕ ᖃᓄᐃᑦᑑᓂᖏᓐᓄᑦ ᐱᕈᖅᑐᐃᑦ ᑕᐃᒪᐅᖃᑦᑕᖅᑐᑦ 

ᐃᓂᐅᔪᒥᑦ ᓄᓇᒥᑦ.  

ᖃᐅᔨᓴᐃᓂᖅ ᐱᐊᓂᒍᒪᔭᕗᑦ ᐊᑯᓐᓂᖏᓐᓂᑦ ᓴᒡᒐᕉᑦ 1 ᐊᒻᒪᓗ ᐊᑯᓪᓕᕈᕐᕕᒃ 12, 2023-ᒥᑦ. ᖃᐅᔨᓇᓱᖕᓂᒃᑯᑦ 

ᖃᐅᔨᓴᐃᓂᖅ ᐊᒻᒪᓗ ᕿᒥᕐᕈᓂᖅ ᐊᑐᖅᑕᐅᔪᒥᑦ ᐱᓕᕆᐊᖑᓂᐊᖅᑐᖅ ᓯᓚᑦᑐᖅᓴᕐᕕᒡᔪᐊᖅ ᔫᕆᒃᑯᓐᓄᑦ, ᓱᐃᑦᓱᓚᓐ-ᒥᑦ 

(University of Zurich, Switzerland). ᐱᐊᓂᒍᒪᔭᕗᑦ ᐱᓕᕆᐊᕗᑦ ᐊᐅᔭᖓᓂᑦ 2024-ᒥᑦ.  

ᑕᒪᕐᒥᑦ ᓈᓴᐅᑎᓂᑦ/ᑎᑎᖅᖃᓂᑦ ᖃᓄᐃᖓᓂᐅᔪᑦ ᒪᓂᒪᑎᑕᐅᓂᐊᖅᑐᑦ ᑭᑐᑐᐃᓐᓇᓄᑦ ᖃᕆᑕᐅᔭᒃᑯᑦ 

ᓈᐅᑎᓄᑦ/ᑎᑎᖅᖃᓄᑦ ᑐᖅᖁᖅᓯᒪᔪᒥᑦ ᐊᒻᒪᓗ ᖃᐅᔨᓇᓱᖕᓂᓕᕆᓂᕐᒧᑦ ᐅᖃᓕᓛᒐᒃᑯᑦ. ᐃᓚᒋᔭᐅᔪᖅ, 

ᑐᓂᐅᑎᒋᓂᐊᖅᑕᕗᑦ ᓯᕗᓂᐊᒍᑦ ᑕᒪᕐᒥᓗᒃᑖᖅ ᓈᓴᐅᑏᑦ/ᑎᑎᖅᖃᐃᑦ ᐊᒻᒪᓗ ᖃᐅᔨᔭᐅᔪᑦ ᐱᔭᐅᔪᒪᔪᓂᑦ 

ᓄᓇᓕᖕᒥᐅᓄᑦ, ᓄᓇᓕᖕᒥᑦ ᐱᔪᖕᓇᖅᑎᑦᑎᔨᓄᑦ, ᐊᒻᒪᓗ ᖃᐅᔨᓴᐃᔨᓄᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ 

ᖃᐅᔨᒪᓂᓕᕆᔨᒃᑯᓐᓄᑦ (Polar Knowledge Canada). ᑭᑐᑐᐃᓐᓇᓂᒃ ᐅᖃᖃᑎᖃᕐᓂᐊᖅᑐᒍᑦ ᑐᑭᓯᑎᑦᑎᓗᑕ 

ᐱᓕᕆᐊᑉ ᒥᒃᓵᓄᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ ᖃᐅᔨᒪᓂᓕᕆᔨᒃᑯᑦ (Polar Knowledge Canada) “ᐅᖃᓪᓚᒃᑎᒥᒃ 

ᐱᔾᔪᑎ”-ᖄᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥᑦ ᐊᐅᔭᐅᔪᖅ ᐊᒻᒪᓗ ᐅᑎᕈᒪᑉᓗᑕ ᑭᖑᓂᐊᒍᑦ 2023/24 

ᑐᓂᐅᑎᒋᓂᐊᕐᓗᒋᑦ ᖃᐅᔨᔭᐅᔪᑦ.  

ᐊᔪᕐᓇᙱᓐᓂᖅᓴᐅᑎᓐᓂᐊᕐᓗᒍ ᐃᓚᐅᖃᑕᐅᑎᑦᑎᓂᕐᒥᒃ ᖃᐅᔨᓴᐃᓂᑉᑎᖕᓄᑦ, ᑭᑑᓂᖏᓐᓄᑦ 

ᑐᑭᓯᔭᐅᑎᓐᓂᐊᖅᑕᕗᑦ ᐱᓕᕆᔨᕗᑦ Facebook-ᑯᑦ ᐃᖃᓗᒃᑑᑦᑎᐊᕐᒧᑦ ᑎᑭᖅᖄᖅᑎᓐᓇᑕ. ᐱᓕᕆᖃᑎᒋᖕᒥᔭᕗᑦ 

ᑲᓇᑕᒥᑦ ᐅᑭᐅᖅᑕᖅᑐᒥᑦ ᖃᐅᔨᒪᓂᓕᕆᔨᒃᑯᑦ (Polar Knowledge Canada) ᐃᓕᓐᓂᐊᖅᑎᑦᑎᔪᒪᑉᓗᑕ 

ᐃᓕᓐᓂᐊᖅᑐᑦ ᕿᑲᕐᓂᖏᓐᓂᑦ ᐱᔪᒪᓇᔭᖅᐸᑕ ᓄᓇᓕᖕᒥᐅᑕᐃᑦ. 

ᐊᒃᑐᖅᓯᓂᐅᔪᖅ ᐊᕙᑎᒧᑦ, ᓂᕐᔪᑎᓄᑦ, ᐊᒻᒪᓗ ᐃᓄᖕᓂᒃ ᒥᑭᔫᓂᐊᖅᑐᖅ. ᑲᑎᑦᑎᓂᐊᖅᑐᒍᑦ ᒥᑭᔫᑎᓂᒃ ᐃᑉᔪᓂᒃ 

(ᓂᕆᐅᒋᔭᐅᔪᖅ 162-ᖑᓂᐊᖅᑐᑦ ᐆᒃᑐᕋᖅᑕᐅᓂᐊᖅᑐᑦ 50 ᒥᓕᓖᑕᐅᓗᒋᑦ ᐊᑐᓂ ᐊᖏᑎᒋᓂᖏᑦ) ᐊᒻᒪᓗ 

ᑕᓪᓕᒪᐃᑦ ᖃᓂᑕᖏᓐᓂᑦ ᐊᑕᔪᑦ ᐱᕈᖅᑐᓂᑦ 150 ᐱᕈᖅᑐᑦ ᖃᓂᑕᖓᓂᑦ ᓇᓗᓇᐃᒃᑯᑦᑎᖅᑕᐅᓂᐊᕐᓗᑎᒃ 



ᖃᓂᑦᑐᒥᑦ ᐱᕈᖅᑐᐃᑦ ᓇᑭᙶᕐᓂᖏᓐᓄᑦ. ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᒃ ᐋᖅᕿᒃᓯᓂᐊᖅᑐᒍᑦ ᓄᓇᓕᖕᒧᑦ 

ᐃᓐᓄᒃᑕᐅᓯᒪᙱᑦᑐᓂᒃ ᖃᖓᑕᓲᓂᒃ ᐊᑐᖅᑎᓪᓗᑕ. ᑕᐃᒪᓐᓇᒧᑦ, ᖃᖓᑕᑎᑦᑎᔾᔮᖏᑦᑐᒍᑦ 150 ᒦᑕᓂᒃ 

ᖃᓂᑎᒋᓗᒍ ᐃᓄᖕᓄᑦ, ᑕᖕᒫᕐᕕᐅᔪᓄᑦ, ᐊᒻᒪᓗ ᐃᒡᓗᕐᔪᐊᓄᑦ. ᐱᓂᐊᖅᑐᒍᑦ ᐱᔭᕆᐊᓕᖕᓂᑦ ᐱᔪᖕᓇᖅᑎᑦᑎᔾᔪᑎᓂᒃ 

ᐳᒥᑦᓂᑦ.  


